
А Ж Р И М
(ярашганлик муносабати билан жиноят ишини тугатиш тўғрисида)

2021 йил ноябрь ойининг 5 кунида жиноят ишлари бўйича Пастдарғом туман суди Пастдарғом туман ИИБ биносида биносида, очиқ сайёр суд мажлисида, раислик қилувчи судья О.Аллаев, судья ёрдамчиси Ф.Эшқобиловнинг котиблигида, Пастдарғом туман прокурорининг ёрдамчиси С.Назаров, судланувчи Х.М. ва унинг ҳимоячиси Самарқанд шаҳар “Самарқанд қонун устуворлиги” адвокатлар ҳайъати адвокати Ф.Рахманова ва қонуний вакил О.С.нинг иштирокида,
Х.М. (Х.М.) 1966 йил 28 июль куни Пастдарғом туманида туғилган, миллати ўзбек, Ўзбекистон Республикаси фуқароси, маълумоти олий, вақтинча ишсиз, оилали, 3 нафар фарзанди бор, партиясиз, депутат эмас, мукофотлар олмаган, руҳан соғлом, муқаддам судланмаган, Самарқанд шаҳар Зулфия маҳалла фуқаролар йиғинида яшайди, иш юзасидан муносиб хулқ-атворда бўлиш тўғрисидаги “тилхат” эҳтиёт чораси қўлланилган, айблов далолатномаси нусхасини 2021 йил 23 октябрь куни олган,
Ўзбекистон Республикаси ЖКнинг 266-моддаси 1-қисми билан судланувчи Х.М. оид 1-1413-2102/ХХХ-сонли жиноят ишини кўриб чиқиб, қуйидагиларни

[bookmark: 2866710]Х.М. 2021 йил 27 август куни соат 11:00да Рахмнов Бектош Бекбоевичга тегишли бўлган “Laccetti” русумли давлат рақами 30К 540 ТА бўлган автомашинани ишончнома асосида барча тегишли ҳужжатлари билан Пастдарғом тумани “Жума-Хончарбоҳ” 4 К 451 автомобиль йўлининг 11 кмда яъни бошқариб бориб, ушбу автомобиль йўлининг “Меҳнат” маҳалласи худудидан ўтувчи ички қисмида Ўзбекистон Республикаси Адлия Вазирлигининг “Йўл ҳаракати қоидалари”нинг 2-бандидаги Ўзбекистон Республикаси йўлларида транспорт воситаларининг ўнг томонлама ҳаракатланиш тартибини бузган ҳолда ва 11-бандидаги “транспорт воситаси ҳайдовчиси... ҳаракатланиш жараёнида пиёдалар, айниқса болалар, ногиронлар, қарияларга ва велосипедчиларга нисбатан эҳтиёткорлик чораларини кўриш...шарт” ва 109-бандида “Тартибга солинмаган пиёдалар ўтиш жойига яқинлашаётган транспорт воситасининг ҳайдовчиси қатнов қисмини кесиб ўтаётган пиёда(лар)ни ўтказиб юбориш учун тезлигини камайтириши ёки тўхташи шарт»-деб кўрсатилган 77-бандидаги “ҳайдовчи ҳаракатнинг серқатновлигини, транспорт воситаси ва юкини хусусияти, ҳолатининг ва об-ҳаво шароитини, шунингдек, ҳаракатланиш йуналишдаги кўринишни ҳисобга олган ҳолда транспорт воситасини белгиланган чекланган тезликдан оширмасдан  бошқариши керак, транспорт воситасини тезлиги ҳайдовчига қоидалар талабларини бажариш учун унинг ҳаракатини доимо назорат қилиб бориш имконини бериши кераклиги, ҳаракатланишда, ҳайдовчи аниқлай олиш имкониятида бўлган хавф, тўсиқ пайдо бўлса, у транспорт воситасини тезлигини тўла тўхтатишни таьминлайдиган даражада камайтириши ёки тўсиқни бошқа ҳаракат қатнашчилари учун хавфсиз айланиб ўтиш чораларини кўриши керак”, деб кўрсатилган бандларини қўпол равишда бузиб, ушбу қоида талабларига амал қилмасдан Жума йўналишидан йўналишидан Хончарбоғ йўналиши бўйлаб автомашинани бошқариб келиши давомида йўл ҳаракати қоидаларида кўрсатиб ўтилган бир неча қоидаларни қўпол равишда бузиб, Пастдарғом тумани “Меҳнат” маҳалласи ички йўлида йўлнинг пиёдалар юриш жойидан йўлни кесиб ўтаётган пиёда вояга етмаган Пастдарғом тумани “Меҳнат” маҳалласида яшовчи Қузибоев Суннатбек Олим ўғлини уриб юбориб, йўл-транспорт ҳодисаси содир қилган ва натижада вояга етмаган С.О.Қузибоев тан-жароҳати олиб туман тиббиёт бирлашмасига мурожаат қилган.
Суд мажлисида судланувчи Х.М. ва қонуний вакил О.С. ариза билан мурожаат қилишиб, жиноят ишини ярашганликлари муносабати билан тугатишни сўрашган.
Суд мажлисида сўралган Х.М. содир этган жиноий қилмишига тўлиқ иқрор ва пушаймон эканлигини, қонуний вакил О.С.дан кечирим сўраб, у билан ўзаро ярашганлигини, ҳозирги кунда қонуний вакил О.С.ни унга нисбатан ҳеч қандай даъвоси йўқлигини, қилмишининг оқибатларини англаб етганлигини, ўрталарида моддий зарарлар мавжуд эмаслигини баён қилиб, жиноят ишини ЖКнинг 661-моддасига асосан тугатишни сўраб кўрсатма берди.
Суд мажлисида сўроқ қилинган қонуний вакил О.С.ни судланувчи Х.М.га нисбатан ҳеч қандай даъвоси йўқлигини, у билан ярашганлигини, ўрталарида ҳеч қандай зарарлар йўқлигини, ўз ихтиёри билан ярашганлигини, унга четдан ҳеч қандай тазйиқ бўлмаганлигини баён қилиб, мазкур жиноят ишини ЖКнинг 661-моддасига асосан тугатишни сўраб кўрсатма берди.
Ўзбекистон Республикаси ЖКнинг 661-моддасида ЖКнинг 266-моддаси 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, ярашганлиги муносабати билан жиноий жавобгарликдан озод этилиши назарда тутилган.
Суд, судланувчи Х.М. ва қонуний вакил О.С. бир-бирлари билан ярашганликлари ва ўрталарида ҳеч қандай моддий ва маънавий зарарлар йўқлигини, Х.М.ни муқаддам оғир ва ўта оғир жиноятни содир этмаганлиги, ярашув тўғрисидаги аризани ўз ихтиёрлари билан бераётганликларини, уларга четдан ҳеч қандай тазйиқ ўтказилмаганлигини инобатга олиб, ярашув тўғрисидаги суд баённомасини тасдиқлаб, Х.М.ни содир этган жиноий ҳаракати Ўзбекистон Республикаси ЖКнинг 661-моддасининг таъсир доирасига тушишлигини эътиборга олиб, Ўзбекистон Республикаси Олий суди Пленумининг 2002 йил 25 октябрдаги “Ярашув тўғрисидаги ишлар бўйича суд амалиёти ҳақида”ги 27-сонли Қарори талабларига риоя қилиб, суд Ўзбекистон Республикаси ЖПКнинг 84-моддаси 4-қисмига асосан судланувчи Х.М.нинг айблилиги ҳақидаги масаласи ҳал қилинмасдан жиноят ишини ҳаракатдан тугатишни ҳамда унга нисбатан қўлланилган муносиб хулқ-атворда бўлиш ҳақида “тилхат” эҳтиёт чорасини бекор қилишликни лозим топди.
Ўзбекистон Республикаси ЖПКнинг 84-моддаси 4-қисми, 585-586 моддаларига амал қилиб, суд-

Ўзбекистон Республикаси ЖКнинг 266-моддаси 1-қисми билан судланувчи Х.М. (Х.М.)га нисбатан жиноят иши ярашилганлиги муносабати билан тугатилсин.
Х.М.га нисбатан қўлланилган “Муносиб хулқ-атворда бўлиш тўғрисидаги тилхат” эҳтиёт чораси ажрим қонуний кучга кирганидан сўнг бекор қилинсин.
Ажримдан норози томон ушбу суд орқали ўн кун муддат ичида Самарқанд вилоят судига хусусий шикоят ёки хусусий протест келтиришлари мумкин.

